ԱՄՓՈՓԱԹԵՐԹ
​​​«Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ 
կատարելու մասին» ՀՀ օրենքի նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	27.05.2022

	
	N 01/27.4/23367-2022

	«Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հարկ ենք համարում ներկայացնել հետևյալ դիտողություններն ու առաջարկությունները.

1. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները, համաձայն որի՝ օրենքի կրճատ անվանումը հիշատակելիս դրանում նշվում է օրենքի վերնագիրը՝ առաջարկում ենք Նախագծի վերնագրում «Զինվորական ծառայության և զինծառայողի կարգավիճակի մասին» բառերից հետո նախատեսված «Հայաստանի Հանրապետության» բառերը հանել:
	Ընդունվել է

	2. Նախագծի 1-ին հոդվածում իրավական ակտին կատարված հղումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջներին, համաձայն որոնց՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: 
	Ընդունվել է

	3. Նախագծի 3-րդ հոդվածի 3-րդ մասով «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 3-րդ մասի առաջին նախադասությունում կատարվող լրացումն անհրաժեշտ վերանայել և խմբագրել:
	Ընդունվել է
Առաջին նախադասությունում լրացման փոխարեն կատարվել է նոր նախադասությամբ լրացում:

	 4. Նախագծի 4-րդ հոդվածով առաջարկվում է նախատեսել, որ՝ նույն օրենքն ուժի մեջ է մտնում պաշտոնական հրապարակմանը հաջորդող օրվանից և տարածվում է 2022 թվականի հուլիսի 1-ից հետո ռազմաուսումնական հաստատություն ընդունված և «Զինվորական ծառայության և զինծառայողի կարգավիճակի մասին» օրենքի 32-րդ հոդվածի 3-րդ մասի 3-րդ կետում սահմանված ժամկետով պայմանագրային զինվորական ծառայություն անցնելու պայմանագիր կնքած զինծառայողների վրա:
Նույն հոդվածի 2-րդ մասով առաջարկվում է նախատեսել, որ նույն օրենքի 3-րդ հոդվածի 2-րդ մասով նախատեսված նորմատիվ իրավական ակտն ընդունվում է նույն օրենքն ուժի մեջ մտնելուց հետո 90 օրացուցային օրվա ընթացքում:
Այս առումով նկատի ունենալով այն հանգամանքը, որ Նախագծի 3-րդ հոդվածի 2-րդ մասում նախատեսված և Նախագծի 4-րդ հոդվածում սահմանված ժամկետում ընդունվելիք նորմատիվ իրավական ակտը վերաբերվելու է անհատույց օգտագործման իրավունքով բնակարան հատկացնելու կարգը և պայմանները սահմանելուն՝ հարկ ենք համարում նշել, որ Նախագծի 4-րդ հոդվածի 2-րդ մասով նախատեսված իրավական ակտի ընդունման ժամկետը խնդրահարույց է, մասնավորապես՝ տվյալ պարագայում պարզ չէ թե հիշյալ Նախագծով նախատեսված բնակարանային ապահովության պոտենցիալ շահառունները ինչպես են մինչև պայմանագրային զինվորական ծառայության անցնելու պայմանագիր կնքելը իրազեկվելու անհատույց օգտագործման իրավունքով բնակարան հատկացնելու կարգի և պայմանների մասին: Տվյալ պարագայում հարկ է նկատի ունենալ, որ ըստ Նախագծին կից ներկայացված հիմնավորման՝ Նախագծի հիմնական, առաջնային նպատակն է բարձրացնել պայմանագրային զինվորական ծառայության անցնելու գրավչությունն ու շահագրգռվածությունը, մինչդեռ նշված պարագայում նշված նպատակի իրագործումը չի կարող արդյունավետ լինել:

Բացի այդ, տվյալ պարագայում պարզ չէ նաև այն հարցը, թե մինչև հիշյալ կարգի ընդունվելը շահառուների բնակարանային ապահովությունն ինչ կարգով է իրականացվելու:

Ուստի՝ նկատի ունենալով վերոգրյալը՝ առաջարկում ենք Նախագծի 4-րդ հոդվածով նախատեսված կարգավորումը վերանայել՝ նախատեսելով կարգի ընդունման ավելի վաղ ժամկետ, կամ նախատեսել խնդրի լուծման այլ տարբերակ:
	Չի ընդունվել
Նախ` ռազմաուսումնական հաստատություններ ընդունված քաղաքացիները հանդիսանում են շարքային կազմի պարտադիր զինծառայողներ` համաձայն օրենքի 5-րդ հոդվածի պահանջների, և մինչև ուսումնառության ավարտի օրը նրանց վրա չի տարածվում օրենքի 65-րդ հոդվածի գործողությունը:
Բացի այդ, օրենքի նախագծի գործողությունը տարածվելու է 2022թ. հուլիսի 1-ից հետո ռազմաուսումնական հաստատություններ ընդունված քաղաքացիների վրա, այսինքն` 4-ամյա կրթական ծրագրով սովորող կուրսանտները ռազմաուսումնական հաստատություններն ավարտելու են 2026թ. ամռանը և միայն այդ ժամանակ է նրանց ՀՀ կառավարության սահմանած կարգով հատկացվելու բնակարան:

	2. Ֆինանսների նախարարություն


	16.05.2022թ.

	
	N 01/11-4/8794-2022

	Նախագծով նախատեսվում է ռազմաուսումնական հաստատություններ ընդունված, այն ավարտած և սպայական պաշտոնի նշանակված սպայական կազմի զինծառայողներին անհատույց օգտագործման իրավունքով բնակարանների հատկացում: Նախագծին կից ներկայացված տեղեկանք-հիմնավորման համաձայն՝ Նախագծի ընդունումը ռազմաուսումնական հաստատությունների առնվազն քառամյա կրթական ծրագրի շրջանակներում սկսած 2026 թվականից և հետագա տարիների պետական բյուջեներում առաջացնելու է լրացուցիչ ֆինանսական միջոցների անհրաժեշտության, որի տարեկան չափը կարող է կազմել մոտ 12.5 մլրդ դրամ, սակայն ներկայացված չէ վերջինիս հաշվարկման սկզբունքը:
	Չի ընդունվել
Հաշվարկման սկզբունքը տրված է տեղեկանք հիմնավորման

2-րդ և 4-րդ կետերում:

	Բացի այդ, հաշվի առնելով զինվորական ծառայության առանձնահատկությունները, որոնք ենթադրում են ծառայության իրականացում ոչ մշտական բնակության վայրերում՝ կարծում ենք, որ լրացուցիչ ուսումնասիրության կարիք ունի Նախագծով նախատեսվող բնակարանային ապահովման տարբերակը:
	Չի ընդունվել

Ներկայացված բնակարանային ապահովությունն իրականացվելու է անկախ զինծառայողի մշտական բնակության և ծառայության վայրից:

	Միաժամանակ առաջարկում ենք բնակարանային ապահովման հարցը քննարկել գործող օրենսդրության, մասնավորապես «Զինվորական ծառայության և զինծառայողի կարգավիճակի մասին» ՀՀ օրենքի 65-րդ հոդվածի շրջանակներում, որով նախատեսվում է, որ պայմանագրային զինծառայողներին բնակելի տարածություն վարձակալելու դիմաց վճարվում է դրամական փոխհատուցում` Հայաստանի Հանրապետության կառավարության սահմանած կարգով և չափերով:
	Չի ընդունվել

Ներկայացված բնակարանային ապահովությունը որպես առանձին ծրագիր, միտված է խթանելու ՌՈՒՀ ընդունելության գրավչությունը և կադրային զինվորական ծառայություն ընտրելու մոտիվացիան:

	Միաժամանակ կարծում ենք, որ հստակեցման կարիք ունեն այն դեպքերը, որոնց պարագայում մինչև պայմանագրի ժամկետը լրանալն առողջական վիճակի պատճառով զինվորական ծառայության համար ոչ պիտանի ճանաչվելու հիմքով պայմանագրային զինվորական ծառայությունից արձակվելու և օրենքով սահմանված կարգով հաշմանդամության զինվորական կենսաթոշակի իրավունք ձեռք բերելու դեպքերում հատկացված բնակարանը զինծառայողին տրամադրվում է անհատույց սեփականության իրավունքով՝ ՀՀ պաշտպանության նախարարի և զինծառայողի (նախկին զինծառայողի) միջև անշարժ գույքի նվիրատվության պայմանագիր կնքելու միջոցով:
	Չի ընդունվել

Նախագծում հատուկ սահմանվել է, որ համապատասխան բնակարանը սեփականության իրավունքով տրվում է այն զինծառայողին, ով զինվորական ծառայությունից կարձակվի առողջական վիճակի պատճառով ոչ պիտանի ճանաչվելու և հաշմանդամության զինվորական կենսաթոշակի իրավունք ձեռք բերելու դեպքում (այսինքն` առկա է լինելու պատճառական կապ): Անհասկանալի է, ինչ այլ դեպքերի մասին է խոսքը:

	3. Արտակարգ իրավիճակների նախարարություն
	16.05.2022թ.

	
	N 01/01.1/3072-2022

	Դիտողություններ և առաջարկություններ չկան
	Ընդունվել է

	4. Աշխատանքի և սոցիալական հարցերի նախարարություն
	16.05.2022թ.

	
	N 01/01.1/3072-2022

	Դիտողություններ և առաջարկություններ չկան
	Ընդունվել է

	5. Ազգային անվտանգության ծառայություն


	12.05.2022թ.

	
	N 11/540-2022

	Դիտողություններ և առաջարկություններ չկան
	Ընդունվել է

	6. Ոստիկանություն


	13.05.2022թ.

	
	N 01/21/40797-2022

	Դիտողություններ և առաջարկություններ չկան
	Ընդունվել է

	7. Քաղաքաշինության կոմիտե

	13.05.2022թ.

	
	N 01/18/8465-2022

	ՀՀ քաղաքաշինության կոմիտեում ուսումնասիրվել է «Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» օրենքի նախագիծը, որի 3-րդ հոդվածով օրենքում լրացվող 2.1 հոդվածի վերաբերյալ ունենք հետևյալ դիտարկումները.

1. խնդրահարույց է «Սույն մասի համաձայն անհատույց օգտագործման իրավունքով հատկացված բնակարանի օգտագործումը և տիրապետումը զինծառայողի համար ներառում է նաև բնակարանը վարձակալությամբ տրամադրելու իրավունքը:» ձևակերպումը, քանի որ ՀՀ քաղաքացիական օրենսգրքի.
- 225-րդ հոդվածի 1-ին մասի համաձայն՝ անձի բնակելի տարածության օգտագործման իրավունքը ուրիշի սեփականություն հանդիսացող բնակելի տարածությունում բնակվելու իրավունքն է: Անձի բնակելի տարածության օգտագործման իրավունքն անձի հետ անխզելիորեն կապված իրավունք է, որը չի կարող օտարվել, լինել գրավի, վարձակալության կամ անհատույց օգտագործման ինքնուրույն առարկա, ինչպես նաև չի կարող փոխանցվել այլ անձի ժառանգաբար կամ իրավահաջորդության կարգով:

- 609-րդ հոդվածի 1-ին մասի համաձայն գույքը վարձակալության հանձնելու իրավունքը պատկանում է դրա սեփականատիրոջը:
	Չի ընդունվել

ՀՀ քաղաքացիական օրենսգրքի 225-րդ հոդվածի 1-ին մասի մեկնաբանության շրջանակներում ուշադրություն չի դարձվել «ինքնուրույն» բառի վրա: Տվյալ պարագայում, սահմանվող գործընթացը չի հակասում և համապատասխանում է ՀՀ քաղաքացիական օրենսգրքի պահաջներին, մասնավորապես`
1) 163-րդ հոդվածի 1-ին մասի 2-րդ պարբերության համաձայն` օգտագործման իրավունքը գույքից դրա օգտակար բնական հատկությունները քաղելու, ինչպես նաև դրանից օգուտ ստանալու իրավաբանորեն ապահովված հնարավորությունն է,
2) 170-րդ հոդվածի 1-ին մասի 2-րդ կետի համաձայն` սեփականատերեր չհամարվող անձինք կարող են ունենալ նաև` գույքի օգտագործման, գույքային իրավունք,
3) 609-րդ հոդվածի 2-րդ մասի համաձայն` վարձատուներ կարող են լինել նաև գույքը վարձակալության հանձնելու համար օրենքով կամ սեփականատիրոջ կողմից լիազորված անձինք:

	2. նշվում է նաև, որ որոշ հիմքերով «… զինվորական ծառայությունից արձակվելու և օրենքով սահմանված կարգով հաշմանդամության զինվորական կենսաթոշակի իրավունք ձեռք բերելու դեպքերում հատկացված բնակարանը զինծառայողին տրամադրվում է անհատույց սեփականության իրավունքով՝ ՀՀ պաշտպանության նախարարի և զինծառայողի (նախկին զինծառայողի) միջև անշարժ գույքի նվիրատվության պայմանագիր կնքելու միջոցով:»։ 

Այս առումով լրացուցիչ պարզաբանման կարիք ունի, թե ինչպես է ձևավորվելու այն բնակարանային ֆոնդը, որից հատկացվելու է բնակարանը և արդյոք այն հանդիսանալու է  ՀՀ պաշտպանության նախարարության սեփականությունը, թե ոչ:
	Չի ընդունվել

Օրենքի նախագծի համաձայն անհատույց օգտագործման իրավունքով բնակարան հատկացնելու կարգը և պայմանները սահմանվելու են ՀՀ կառավարության որոշմամբ: Բացի այդ, տեղեկանք հիմնավորման մեջ հատուկ նշվել է, որ անհրաժեշտ քանակով բնակարանների ձեռքբերումն իրականացվելու է գնումների մասին ՀՀ օրենսդրությամբ սահմանված կարգով:

	8. Մարդու իրավունքների պաշտպան

	16.05.2022թ.

	
	N 01/13.1/2625-2022

	«Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ Մարդու իրավունքների պաշտպանի աշխատակազմի նկատառումները հանգում են հետևյալին.

նախագծի 3-րդ հոդվածի 2-րդ մասով նախատեսված է, որ ռազմաուսումնական հաստատությունում ուսումնառություն անցնելու համար պայմանագրային զինվորական ծառայություն անցնելու պայմանագիր կնքած, ռազմաուսումնական հաստատությունն ավարտած և Հայաստանի Հանրապետության պաշտպանության նախարարության համակարգում սպայական պաշտոնի նշանակված սպայական կազմի զինծառայողին անհատույց օգտագործման իրավունքով հատկացվում է բնակարան` նրա հետ կնքելով անշարժ գույքի անհատույց օգտագործման պայմանագիր:
Կարգավորմամբ նախատեսվում է նաև, որ պայմանագրային զինվորական ծառայություն անցնելու պայմանագրի ժամկետը լրանալու կամ մինչև պայմանագրի ժամկետը լրանալն առողջական վիճակի պատճառով զինվորական ծառայության համար ոչ պիտանի ճանաչվելու հիմքով պայմանագրային զինվորական ծառայությունից արձակվելու և օրենքով սահմանված կարգով հաշմանդամության զինվորական կենսաթոշակի իրավունք ձեռք բերելու դեպքում հատկացված բնակարանը զինծառայողին տրամադրվում է անհատույց սեփականության իրավունքով` Հայաստանի Հանրապետության պաշտպանության նախարարի և զինծառայողի (նախկին զինծառայողի) միջև անշարժ գույքի նվիրատվության պայմանագիր կնքելու միջոցով:
Նախագծի 3-րդ հոդվածի 2-րդ մասով նշվում է, որ «Զինվորական ծառայության և զինծառայողի կարգավիճակի մասին» ՀՀ օրենքի 65-րդ հոդվածի 2-րդ մասում «զինծառայողները» բառից հետո լրացվելու են «, բացառությամբ սույն հոդվածի 2.1-ին մասում նախատեսված սպայական կազմի զինծառայողների,» բառերը: Արդյունքում ստացվում է, որ վերը նշված զինծառայողները զրկվելու են Զինվորական ծառայության և զինծառայողի կարգավիճակի մասին» ՀՀ օրենքի 65-րդ հոդվածի 2-րդ մասով նախատեսված` բնակարան կամ բնակելու տուն ձեռք բերելու կամ բնակելի տուն կառուցելու նպատակով մատչելի և արտոնյալ պայմաններով երկարաժամկետ հիփոթեքային վարկավորման պետական նպատակային ծրագրերից օգտվելու իրավունքից:
Նման արգելքի նախատեսումը հիմնավորված չէ, քանի որ հնարավոր են դեպքեր, երբ զինծառայողը ցանկանա սեփականության իրավունքով բնակելի տարածությւոն ձեռք բերել նաև մինչև հետուսումնական ծառայության 20 տարին լրանալը: Ավելին, բացառված չեն իրավիճակներ, երբ զինծառայողը, օրինակ` 15 տարի ծառայություն անցնելուց հետո վերը նշված հիմքերից տարբերվող հիմքով արձակվի ծառայությունից (օրինակ` ընտանեկան պայմաններից ելնելով), ինչի արդյունքում կզրկվի ոչ միայն նախագծով ավելացվող արտոնությունից, այլ նաև մատչելի և արտոնյալ պայմաններով երկարաժամկետ հիփոթեքային վարկավորման պետական նպատակային ծրագրերից օգտվելու իրավունքից:

Ելնելով վերոգրյալից` անհրաժեշտ է Նախագծով առաջարկվող լրացումը կատարել այնպես, որ հետուսումնական պայմանագրային զինվորական ծառայություն անցնող զինծառայողներին տրվի հիփոթեքային վարկավորման պետական նպատակային ծրագրից օգտվելու հնարավորություն` նշելով, որ այդ հիփոթեքային ծրագրով բնակելի տարածություն ձեռք բերած զինծառայողներին անհատույց օգտագործման իրավունքով հատկացված բնակարանը անհատույց սեփականության իրավունքով չի տրամադրվում:
	Չի ընդունվել

Առաջարկության իրացման դեպքում կարող է նաև ստեղծվել իրավիճակ, երբ փաստացի նույն վայրում զինծառայողը կունենա երկու բնակարան` մեկը սեփականության (հիփոթեքով ձեռք բերված` պետական ծրագրի շրջանակներում), մյուսը` անհատույց օգտագործման իրավունքով: Արդյունքում, նույն տրամաբանությամբ, 20 տարվա զինծառայության ավարտից հետո տվյալ զինծառայողի մոտ առկա կլինի պետական առանձին ծրագրերով նախատեսված բնակարանային ապահովության երկու տեսակներից օգտված լինելու հանգամանք: Ներկայացված բնակարանային ապահովության ծրագրի նպատակն է նաև, որպեսզի զինծառայողն իր ծառայությունն իրականացնի կնքված պայմանագրին համապատասխան:


